
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
দক্ষিণরায়


বড় বড় জন্তু প্রভু খান অতি জল্দি,

হিংসার কারণে তাঁর বর্ণ হৈল হল্দি।

ছাগল শুয়ার গরু হিন্দু মুছলমান,

প্রভুর উদরে যাঞা সকলে সমান।

পরম পণ্ডিত তেঁহ ভেদজ্ঞান নাঞি,

সকল জীবের প্রতি প্রভুর যে খাঁঞি।

দোহাই দক্ষিণবায় এই কর বাপাঅস্তিমে না পাঞি যেন চরণের থাপা।'





 বিনোদ বলিলেন —‘ও পাঁচালি কোত্থেকে পেলেন?’

 চাটুজ্যে। রায়মঙ্গল। আমার একটা পুঁথি আছে, তিন শ্ বছরের পুরনো। সেটা নেবার জন্যে চিমেশ মিত্তির ঝুলোঝুলি। ছোকরা তার ওপর প্রবন্ধ লিখে ইউনির্ভার্সিটি থেকে ডাক্তার উপাধি পেতে চায়। দেড়শ অবধি দিতে চেয়েছিল, আমি রাজী হই নি। প্রবন্ধ লিখতে হয় আমিই লিখব। নাড়ীজ্ঞান আছে, ডাক্তার হতে পারলে বুড়ো বয়সের একটা সম্বল হবে।

 বিনোদ। যাক, তার পর?


 চাটুজ্যে। বকুলালবাবুর কথা বলছিলুম। পনর বৎসর পূর্বে তাঁর অবস্থা ভাল ছিল না। পরিবার দেশে থাকত, তিনি কলকাতায় একটা মেসে থেকে রামজাদু

	        এই পাতাটি অন্য কোনো ভাষায় উপলব্ধ নয়।

